
Parasharamuniproktam Vishnu Stotram

பராஶரமுநிப்ரோக்தம் விஷ்ணுஸ்தோத்ரம்

ஶ்ரீபராஶர உவாச ।
அவிகாராய ஶுத்³தா⁴ய நித்யாய பரமாத்மநே ।
ஸதை³கரூபரூபாய விஷ்ணவே ஸர்வஜிஷ்ணவே ॥ 1॥
நமோ ஹிரண்யக³ர்பா⁴ய ஹரயே ஶங்கராய ச ।
வாஸுதே³வாய தாராய ஸர்க³ஸ்தி²த்யந்தகாரிணே ॥ 2॥
ஏகாநேகஸ்வரூபாய ஸ்தூ²லஸூக்ஷ்மாத்மநே நம: ।
அவ்யக்தவ்யக்தரூபாய விஷ்ணவே முக்திஹேதவே ॥ 3॥
ஸர்க³ஸ்தி²திவிநாஶாநாம் ஜக³தோ யோ ஜக³ந்மய: ।
மூலபூ⁴தோ நமஸ்தஸ்மை விஷ்ணவே பரமாத்மநே ॥ 4॥
ஆதா⁴ரபூ⁴தம் விஶ்வஸ்யாப்யணீயாம்ஸமணீயஸாம் ।
ப்ரணம்ய ஸர்வபூ⁴தஸ்த²மச்யுதம் புருஷோத்தமம் ॥ 5॥
ஜ்ஞாநஸ்வரூபமத்யந்தநிர்மலம் பரமார்த²த: ।
தமேவார்த²ஸ்வரூபேண ப்⁴ராந்தித³ர்ஶநத:ஸ்தி²தம் ॥ 6॥
விஷ்ணும் க்³ரஸிஷ்ணும் விஶ்வஸ்ய ஸ்தி²தௌ ஸர்கே³ ததா² ப்ரபு⁴ம் ।
ப்ரணம்ய ஜக³தாமீஶமஜமக்ஷயமவ்யயம் ॥ 7॥
ப்ரு’தி²வ்யாபஸ்ததா² தேஜோ வாயுராகாஶ ஏவ ச ।
ஸர்வோந்த்³ரியாந்த: கரணம் புருஷாக்²யம் ஹி யஜ்ஜக³த் ॥ 68॥
ஸ ஏவ ஸர்வபூ⁴தாத்மா விஶ்வரூபோ யதோऽவ்யய: ।
ஸர்கா³தி³கம் து தஸ்யைவ பூ⁴தஸ்த²முபகாரகம் ॥ 69॥
ஸ ஏவ ஸ்ரு’ஜ்ய:ஸ ச ஸர்க³கர்தா ஸ ஏவ பாத்யத்தி ச பால்யதே ச ।
ப்³ரஹ்மாத்³யவஸ்தா²பி⁴ரஶேஷமூர்திர்விஷ்ணுர்வரிஷ்டோ²வரதோ³வரேண்ய:॥ 70॥
இதி விஷ்ணுபுராணே ப்ரத²மப⁴கே³ த்³விதீயாத்⁴யாயாந்தர்க³தம்

பராஶரமுநிப்ரோக்தம் விஷ்ணுஸ்தோத்ரம் ஸமாப்தம் ।

விஷ்ணுபுராண । அத்⁴யாய 1/2/1-7, 68-70॥

